
Parathënie 

“Dhe martojini të pamartuarat (të 

pamartuarit) edhe robërit e robëreshat 

tuaja që janë të ndershëm e të ndershme. 

(Sure “Nur”, ajeti 32) 

 

 Çdo djalë dhe çdo vajzë që arrin në 

moshën e rinisë, ëndrrën më të madhe ka 

martesën dhe krijimin e një familjeje të 

ngrohtë dhe plot dashuri. Kjo ndodh për 

arsyen që të ketë një shok/shoqe, 

mbështetës dhe të afërm të sekreteve të 

tij/saj. Ai/ajo dëshiron që të përfitojë sa 

më shumë nga jeta e përbashkët në 

martesë dhe në liri. Djemtë e rinj dhe 

vajzat e reja e kërkojnë lumturinë e tyre në 

hijen e jetës së përbashkët. Kjo është një 

dëshirë e natyrshme e njerëzve dhe nuk 

mund të kapërcehet ndryshe.  Po, 

mbështetja më e madhe dhe e sigurt për të 

rinjtë është krijimi i një familjeje të 

ngrohtë, në të cilën të mund të largojnë 

streset dhe të gjejnë siguri e qetësi. 

Mërzitë dhe shqetësimet t'i harrojnë. 

Kushtet e martesës duhet që të jenë sa më 

të thjeshta për çdokënd, sepse kjo është 

një gjë e nevojshme jetësore. Martesa është 

më e rëndësishme se sa uji, buka dhe çdo 

gjë tjetër. Por për fat të keq, ne dita ditës 

po përballemi me vështirësi më të mëdha 

në kërkimin sa më të lartë të mehrit 

(dhuratës martesore) dhe të shpenzimeve 

të shumta. Kjo është diçka e vështirë për 

njerëzit në përgjithësi, madje për disa të 

tjerë, e pamundur. Ndërsa prindërit nuk i 

vënë rëndësi një gjëje të tillë. Madje, disa 

prindër i dëmtojnë fëmijët e tyre e 

sidomos vajzat, duke i shtyrë ato për 

kërkesa të larta. Vajza e re, e cila është në 

fillimet e hapave të jetës së saj ndikohet 

nga nëna, e cila me kërkesat e saj të 

shumta, të palogjikshme dhe të 

pamundura, bëhet shkak i mosbashkimit 

të dy njerëzve që i mbështeten njëri-tjetrit. 

Në vend që nënat t’u mësojnë thjeshtësinë 

e rendësinë e njeriut vajzave të tyre, ata i 

shtyjnë vajzat vetëm për anën e jashtme 

materiale. 

 Është për të ardhur keq, që një 

pjesë e njerëzve i kanë mbyllur sytë, 

veshët dhe zemrat e tyre. Disa prindër 

shikojnë vetëm anën e jashtme. Dashurinë, 

kënaqësinë, shëndetin, rehatinë dhe 

lumturinë e fëmijëve të tyre e shikojnë 

vetëm tek paratë. Ata i shtyjnë fëmijët që 

të martohen vetëm më dikë modern, që ka 

bukuri dhe pasuri. 

 Ne, mënyrën më të mirë të jetës e 

gjejmë tek fjala e Profetit Muhamed (paqja 

dhe bekimet e Allahut qofshin mbi të dhe mbi 

familjen e tij!) dhe e familjes së tij e pastër. 

Në rregullat islame shohim rregullat më të 

qarta për një jetë të lumtur. Prandaj, është 

më mirë që të praktikojmë fenë islame dhe 

të ndjekim jetën e traditën e udhëheqësve 

të Islamit (Profetit dhe familjes së tij) dhe 

të ndërtojmë një jetë të lumtur e larg 

mashtrimeve.  

 Libërthi që gjendet në duart tuaja 

është i përbërë prej 40 hadithesh të 

ndritshme dhe rrugëzgjidhës nga 

udhëheqësit e pastër (paqja qoftë mbi ta!). 

Përkthyesi i ka përmbledhur, i ka 

përzgjedhur, renditur dhe përkthyer ato 

duke i titulluar "Dyzet hadithe rreth 

martesës", dhuratë për të gjithë të rinjtë, të 

cilët janë në hapat e tyre të parë të jetës. 

 Lexuesit e nderuar, në këtë libërth 

do të shohin rëndësinë, sjelljen, moralin 

dhe vlerat e martesës në fjalën e qartë të 

udhëzuesve të Islamit.  

 Por, çdo rrugë tjetër që do të gjeni, 

të jeni të sigurtë se ajo nuk është rruga e 

lumturisë. Të gjithë e dinë se këtë të 

vërtetë nuk e gjejnë në fjalën e askujt dhe 

nuk i përshtatet, ashtu sikurse përshtatet 

fjala e udhëheqësve të pastër. Ata kanë 

besimin se fjala e tyre është dritë dhe 

urdhri i tyre është zbatim. 

Sabrie FEZA 

Hadithi 1 

اذا تزوج : قال رسول الله صلى الله علیو و آلو
 .الرجل احرز نصف دینو

 

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë:  
“Ai që martohet, ka ruajtur gjysmën e fesë së 
tij.”  

 
(Mustedrek Elvesael, vëll. 14, f. 154) 

Hadithi 2 

من ترک التزویج مخافة : قال الامام الصادق علیو السلام
عز و - ، ان الله-عز و جل-الفقر فقد اساء الظن بالله

 «.ان یکونوا فقراء یغنهم الله من فضلو»: یقول– جل 

  
 
Imam Sadiku (paqja qoftë mbi të!) ka 
thënë:  
“Ai që nuk martohet prej frikës së varfërisë, ka 
menduar keq për mëshirën e Allahut. Allahu 
thotë: „Nëse ata janë të varfër, Allahu nga 
mirësia dhe butësia e Tij i bën jonevojtarë.‟” 

(Men la jehdhirul fekih, vëll. 3, f. 251) 

Hadithi 3 

یفتح ابواب السماء  :قال النبى صلى الله علیو و آلو
عند نزول الدطر، و عند نظر : بالرحمة فى اربع مواضع

الولد فى وجو الوالدین، و عند فتح باب الکعبة، و عند 
 .النکاح

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë: 

“Dyert e qiellit hapen në katër kohë: 
1- Në kohën që bie shi;  2- Në kohën kur fëmija 
shikon në fytyrën e prindërve të tij;  3- Në 
kohën kur hapet dera e Qabes; 4- Në kohën që 
zhvillohet ceremonia e lidhjes së kurorës 
(martesës).” 
(Biharul Anuar, vëll. 103, f. 221) 

Hadithi 4 

 

اکثر اىل النار  :قال رسول الله صلى الله علیو و آلو
 .العزاب

 
Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë: 

 “Shumica e banorëve të Xhehenemit janë të 
pamartuarit.”  

( Men la jehdhurul fekih, vëll. 3, f. 251) 

Hadithi 5 

 

من زوج اعزبا کان مدن  :عن الصادق علیو السلام قال
 الیو یوم القیامة-عز و جل- ینظر الله

 
 
Sa i takon përpjekjes për të martuar të 
pamartuarit, Imam Sadiku (paqja qoftë 
mbi të!) ka thënë: 

 “Ai që marton një beqar dhe mundëson për të 
mjetet e nevojshme të martesës, në Ditën e 
Kiametit, do të jetë prej atyre që Allahu u ka 
dhënë mirësi.” 

(Vesael Shia, vëll. 20, f. 25) 

Hadithi 6 

 

ثلاثة یستظلون یظل  :قال موسى بن جعفر علیو السلام
رجل زوج : عرش الله یوم القیامة، یوم لا ظل الا ظلو

 اخاه الدسلم او اخدمو او کتم لو سرا

 
Imam Musa bin Xhafer (paqja qoftë mbi 
ta!) ka thënë: 

“Tre grupe janë nën hijen dhe mbrojtjen e 
Allahut në Ditën e Kiametit, ditë që nuk ka 
hije dhe mbështetje përveç se tek Allahu: 

1- Ai që i pregatit kushtet për martesë vëllait 
mysliman; 

2- Ai që i shërben vëllait të tij mysliman; 

3- Ai që e ruan sekretin e vëllait mysliman.” 
 

(Vesaele Shia, vëll. 20, f. 26) 

Hadithi 7 

 

اربعة ینظر الله الیهم  :قال الامام الصادق علیو السلام
من اقال نادما او اغاث لذفان او اعتق  :یوم القیامة

 .نسمة او زوج عزبا

 
Imam Sadiku (paqja qoftë mbi të!) ka 
thënë: 

“Katër persona do të kenë vështrimin e Zotit 
në Ditën e Kiametit: 

1- Ai që e pranon kthimin e mallit të atij që 
është bërë pishman; 

2- Ai që heq mërzinë nga një zemër; 

3- Ai që liron një rob; 

4- Ai që marton ata që nuk kanë 
bashkëshort/e.” 

 
(Vesaele Shia, vëll. 20, f. 46) 

Hadithi 8 

 

افضل الشفاعات ان : قال امیرالدؤمنین على علیو السلام
 .تشفع بین اثنین فى نکاح یجمع الله بینهما

 

 

Imam Aliu (paqja qoftë mbi të!) ka thënë: 

“Ndërmjetësimi më i mirë është ndërmjetësimi 

në mes dy personave për t‟i martuar ata, deri 

sa Allahu t‟i bashkojë me njëri-tjetrin.” 

 
(Tehdhib, vëll. 7, f. 405, Vesaele Shia, vëll. 20, 
f. 45) 

Hadithi 9 

 

من تزوج امراة لدالذا : عن النبی صلى الله علیو و آلو قال
وکلو الله الیو، و من تزوجها لجمالذا راى فیها ما یکره، و 

. من تزوجها لدینها جمع الله لو ذلک

 
Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë:  

“Kushdo që martohet me një grua për shkak të 
pasurisë së saj, Allahu e dorëzon atë tek 
pasuria e saj. Kush martohet për shkak të 

bukurisë së saj, ai do të shohë tek ajo atë që nuk 
i pëlqen. Kush martohet me të (gruan) për 
shkak të fesë së saj, Allahu do i japë të gjitha 
këto bashkë.” 

  

(Vesaele Shia, vëll. 14, f. 31) 

Hadithi 10 

لا باس بان ینظر الرجل :عن الصادق علیو السلام قال
ینظر الى خلفها و الى . الى الدراة اذا اراد ان یتزوجها

 .وجهها

 
 
Imam Sadiku (paqja qoftë mbi të!) ka 
thenë: 
“Nuk ka problem që burri ta shohë nga prapa 
dhe  fytyrën e gruas me të cilën ka qëllim të 
martohet.” 

 
(Vesaele Shia, vëll. 20, f. 88) 

Hadithi 11 
 

سالت ابا جعفر علیو : عن محمد بن مسلم قال
: عن الرجل یرید ان یتزوج الدراة، اینظر الیها؟ قال السلام

 .نعم انما یشتریها باغلى الثمن

 
Muhamed bin Muslim ka thënë: “E pyeta 
imam Bakirin (paqja qoftë mbi të!) për një 
burrë që donte të martohej, nëse mund ta 
shikonte atë (vajzën) apo jo. 

 Imam Bakiri (paqja qoftë mbi të!) tha: Po, 
sepse ai do të shpenzojë shumë për të.”  
 

(Vesaele Shia, vëll. 20, f. 88) 

Hadithi 12 

 

اذا اراد احدکم ان یتزوج فلیسال : قال على علیو السلام
عن شعرىا کما یسال عن وجهها فان الشعر احد 
.الجمالین  

 

Imam Aliu (paqja qoftë mbi të!) ka thënë: 

“Kushdo prej jush që pyet për cilësitë e gruas, 

le të pyesë edhe për flokët, ashtu sikurse pyet 

edhe për fytyrën, sepse flokët e gruas janë një 

nga dy bukuritë e saj (flokët dhe fytyra) .”  
(Men la jehdhurul fekih, vëll. 3, f. 254) 

Hadithi 13 

 

اذا خطب الیک رجل : قال الامام الرضا علیو السلام
 …رضیت دینو و خلقو فزوجو و لا یدنعک فقره و

Imam Rizai (paqja qoftë mbi të!) ka thënë: 
“Kur t‟ju kërkojë dorën një burrë prej të cilit 
jeni e kënaqur nga feja dhe nga morali i tij, 
mos e refuzoni atë. E mos t‟ju ndalojë frika 
prej varfërisë së tij dhe…”  

(Mizanul Hikme, vëll. 4, f. 280) 

Hadithi 14 

 

اذا جائکم الاکفاء : قال النبی صلى الله علیو و آلو
. فانکحوىن و لا تربصوا بهن الحدثان

 

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë: “Kur t‟ju vijnë kërkues për 
vajzat tuaja që të jenë në një nivel me ju, jepini 
ato (vajzat) dhe mos prisni prej tyre 
ndodhira.”  

(Nehxhul Fesahe, f. 37, hadithi 193) 

Hadithi 15 

ما استفاد امرء فائدة بعد : قال رسول الله صلى الله علیو و آلو
الاسلام افضل من زوجة مسلمة تسره اذا نظر الیها، تطیعو اذا 

 .امرىا و تحفظو اذا غاب عنها فى نفسها و مالو

Profeti Muhamed (paqja dhe bekimet e 

Allahut qofshin mbi të dhe mbi familjen e 

tij!) ka thënë: “Pas fesë islame, për burrin nuk 

ka asgjë më të mirë se sa një bashkëshortë 

myslimane që sa herë që ai ta shohë atë, të 

kënaqet (lumturohet), sa herë ta urdhërojë atë, 

t‟i bindet, kur të mos jetë i pranishëm, të jetë 

ruajtëse e nderit dhe e pasurisë së tij.”  

(Men la jehdhurul fekih, vëll. 3, f. 255) 

Hadithi 16 

 

انما الدراة قلادة فانظر : قال الامام الصادق علیو السلام
 .ما تتقلد

Imam Sadiku (paqja qoftë mbi të!) ka 
thënë: 
“Gruaja është si varësja e qafës. Shiko mirë se 
çfarë varëseje do të varësh në qafën tënde.”  

(Vesaele Shia, vëll. 20, f. 33) 

Hadithi 17 

 

ایاکم و خضراء : عن النبى صلى الله علیو و آلو قال
: یا رسول الله و ما خضراء الدمن؟ قال: الدمن، قیل

 .الدراة الحسناء فى منبت السوء

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë: “Bëni kujdes nga gruaja “el 
khadrau ue dumen.” I thanë: O i Dërguar i 
Allahut, kush është gruaja “el khadrau ue 
dumen”? Ai u tha: Është gruaja e ndershme 
me prejardhje jo të mirë.” 

 (Men la jehdhurul fakih, vëll. 3, f. 256; 
Mekaremul Akhlak, f. 205) 

Hadithi 18 

 

تزوجوا الابکار : قال رسول الله صلى الله علیو و آلو
فانهن اعذب افواىا و ارتق ارحاما و اسرع تعلما و اثبت 

 .للمودة

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë: “Martohuni me vajza të pa 
martuara më parë, sepse goja e tyre është e 
ëmbël, mitra e tyre është më e përshtatshme, i 
mësojnë gjërat shpejt dhe janë më të dashura.” 

 (Biharul Anuar, vëll. 103, f. 237) 

Hadithi 19 

 

انى ارید ان اتزوج امراة و : سئل عن الصادق علیو السلام
تزوج التى ىویت ودع التى : قال. ان ابوى اراد غیرىا

 .ىوى ابواک

Dikush i tha imam Sadikut (paqja qoftë mbi 
të!): “Unë dua të martohem më një grua, por 
nëna dhe babai im dëshirojnë të martohem më 
një tjetër.” Imami (paqja qoftë mbi të!) tha: 
“Martohu me atë grua që ti e dëshiron dhe lëre 
gruan që të ka zgjedhur nëna dhe babai yt pa 
dëshirën tënde.” 

 (Tehdhibul Ehkam, vëll. 7, f. 392) 

Hadithi 20 

 

ان من یدن : قال رسول الله صلى الله علیو و آلو و سلم
. الدراة تیسیر خطبتها

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë: “Nga shenjat e mirësisë së 
gruas është që kërkuesi i saj të jetë i thjeshtë 
dhe të kryhet me lehtësi lidhja.” 

 (Kenzul A‟mal, vëll. 16, f. 322, hadithi 44721) 

Hadithi 21 

 

لا یخطب : قال النبی صلى الله علیو و آلو و سلم
 .احدکم على خطبة اخیو

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë: “Askush prej jush të mos e 
kërkojë ndonjë vajzë ndërkohë që e ka kërkuar 
ndonjëri prej jush (derisa ai të heqë dorë prej 
saj). Nëse ai heq dorë, atëherë s‟ka problem.”  

(Sahihul Muslim, vëll. 2, f. 1034, hadithi 56) 

Hadithi 22 

 

شارب : قال رسول الله صلى الله علیو و آلو و سلم
.الخمر لا یزوج اذا خطب  

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka thënë: “Nëse ju kërkon ndonjë pijanec 
për martesë, mos e pranoni atë.”  

(Vesaele Shia, vëll. 20, f. 79) 

Hadithi 23 

رسول (من سنتو : قال الامام الرضا علیو السلام
التزویج باللیل، لان الله   )الله صلى الله علیو و آلو

 .تعالى جعل اللیل سکنا و النساء انما ىن سکن

 
Imam Rizai (paqja qoftë mbi të!) ka thënë: 
“Ceremonia e martesës (dasma) natën është 
tradidë e Profetit të Islamit (paqja dhe bekimet 
e Allahut qofshin mbi të dhe mbi familjen e 
tij!), sepse nata është shkak i qetësisë dhe nusja 
është burim qetësie.”  

(Vesaele Shia, vëll. 20, f. 91) 

Hadithi  24 

: لا ولیمة الا فى خمس: قال النبى صلى الله علیو و آلو
 .عرس او خرس او عذار او وکار او رکاز

 

Profeti Muhamed (paqja dhe bekimet e 

Allahut qofshin mbi të dhe mbi familjen e 

tij!) ka thënë: “Në pesë raste shtrohet ushqim: 

1- për dasëm, 2- për lindjen e fëmijës, 3- kur 

bën synet foshnjën, 4- kur blen shtëpi, 5- kur 

kthehesh nga udhëtimi i Mekes (haxhi).” 

 (Men la jehdhurul fakih, vëll. 3, f. 263) 

Hadithi 25 

ان رسول الله صلى الله : قال الامام الصادق علیو السلام
علیو و آلو و سلم حین تزوج میمونة بنت الحارث اولم 

 .علیها و اطعم الناس الحیس

 
 
Imam Sadiku (paqja qoftë mbi të!) ka 
thënë: “I Dërguari i Allahut (paqja dhe 
bekimet e Allahut qofshin mbi të dhe mbi 
familjen e tij!), kur martoi vajzën e Harithit, 
shtroi banket dhe ushqeu njerëzit e 
pranishëm.” 
 (Furu Kafi, vëll. 5, f. 368) 

Hadithi 26 

ان من سنن : قال رسول الله صلى الله علیو و آلو
 .الدرسلین الاطعام عند التزویج

 

Profeti Muhamed (paqja dhe bekimet e 

Allahut qofshin mbi të dhe mbi familjen e 

tij!) ka thënë: “Shtrimi i banketit dhe dhënia e 

ushqimit në dasëm është nga synetet (traditat) 

e profetëve.”  

(Furu Kafi, vëll. 5, f. 368) 

Hadithi  27 

افضل نساء : قال رسول الله صلى الله علیو و آلو و سلم
. امتى اصبحهن وجهان و اقلهن مهرا

 

Profeti Muhamed (paqja dhe bekimet e 

Allahut qofshin mbi të dhe mbi familjen e 

tij!) ka thënë: “Gratë më të mira të ymetit tim 

janë ato gra që kanë mirësjellje dhe mehrin 

(dhurata) e tyre më të pakët.”  

 

 

(Men la jehdhurul fekih, vëll. 3, f. 252) 

Hadithi 28 

ان من برکة الدراة قلة : قال الامام الصادق علیو السلام
 .مهرىا

 

Imam Sadiku (paqja qoftë mbi të!) ka 

thënë: “Nga mirësia e gruas është mehri 

(dhurata) i pakët.”  

(Men la jehdhurul fekih, vëll. 3, f. 254) 

Hadithi 29 

لا تغالوا بمهور النساء : قال امیرالدؤمنین على علیو السلام
 .فتکون عداوة

 

Imam Aliu (paqja qoftë mbi të!) ka thënë: 

“Mos e merrni mehrin e gruas të lartë, sepse ai 

bëhet shkak i armiqësisë.”  

 

(Vesaele Shia, vëll. 15, f. 11) 

Hadithi 30 

لو ان جمیع ما فى : قال رسول الله صلى الله علیو و آلو
الارض من ذىب و فضة حملتو الدراة الى بیت زوجها ثم 

من : ضربت على راس زوجها یوما من الایام، تقول
انت؟ انما الدال مالى، حبط عملها و لو کانت من اعبد 

 .الناس الا ان تتوب و ترجع و تعتذر الى زوجها
 

Profeti Muhamed (paqja dhe bekimet e 
Allahut qofshin mbi të dhe mbi familjen e 
tij!) ka treguar: “Edhe sikur të gjithë floririn 
dhe argjendin që ndodhet në tokë gruaja ta 
sillte në shtëpinë e burrit të saj, e të vinte një 

ditë që ajo t‟i thoshte burrit: „Kush je ti? Ti 
nuk ke asgjë, ky është malli im!‟, pikërisht 
kështu, ikën i gjithë shpërblimi dhe veprat e 
kësaj gruaje. Edhe nëse ajo është adhuruesja 
më e madhe, sërish nuk ka shpërblim, vetëm 
nëse pendohet dhe i kërkon falje bashkëshortit 
të saj.” 

Hadithi 31 

الصداق ما تراضیا علیو : عن ابى جعفر علیو السلام قال
 من قلیل او کثیر فهذا الصداق

 

Ç’është mehri? Imam Bakiri (paqja qoftë 

mbi të!) ka thënë: ''Mehri është dhurata 

martesore (e përcaktuar në vlerë monetare), 

për të cilën bien dakort të dy palët.”  

(Furu Kafi, vëll. 5, f. 878) 

Hadithi 32 

من امهر مهرا ثم لا : عن ابى عبدالله علیو السلام قال
. ینوى قضاءه کان بمنزلة السارق

 

 Imam Sadiku (paqja qoftë mbi të!) ka 

thënë: “Ai që i cakton mehrin gruas dhe që ka 

për qëllim që të mos ia japë atë, është njëlloj si 

hajduti.”  

(Furu Kafi, vëll. 5, f. 383) 

Hadithi 33 

ان الله یحب البیت : قال الامام الصادق علیو السلام
. الذی ىو العرس

 

 Imam Sadiku (paqja qoftë mbi të!) ka 

thënë: “Allahu e do atë shtëpi në të cilën bëhet 

dasëm.” 

(Vesale Shia, vëll. 22, f. 7) 

Hadithi 34 

لا سهر الا : قال رسول الله صلى الله علیو و آلو و سلم
متهجد بالقرآن، او فى طلب العلم، او عروس : فى ثلاث

. تهدى الى زوجها

 

Profeti Muhamed (paqja dhe bekimet e 

Allahut qofshin mbi të dhe mbi familjen e 

tij!) ka thënë: “Nuk qëndrohet zgjuar natën, 

vetëm se në tre kushte: 1- Duke lexuar Kur'an: 

2- Duke kërkuar dije  3- Duke dërguar nusen 

në shtëpinë e dhëndrit.”  

(Vesaele Shia, vëll. 20, f. 92) 

Hadithi 35 

امر النبی صلى الله علیو و آلو بنات عبدالدطلب و نساء 
ان یدضین فى صحبة فاطمة علیها : الدهاجرین و الانصار

السلام و ان یفرحن و یرجزن و یکبرن و یحمدن و لا 
 .یقلن ما لا یرضى الله

 

Profeti Muhamed (paqja dhe bekimet e 

Allahut qofshin mbi të dhe mbi familjen e 

tij!) urdhëroi që vajzat e Abdul Mutalibit 

dhe gratë e muhaxhirëve dhe ansarëve të 

shkonin pas Fatimes (bijës së tij) në natën 

e martesës. Ata do të gëzonin, të lexonin 

poezi e të këndonin. Ata do ta 

madhëronin Allahun dhe ta falënderonin 

Atë; të kishin kujdes e të mos thonin gjëra 

për të cilat, Allahu nuk është i Kënaqur.”  

(Mustedrekul vesael, vëll. 4, f. 262) 

Hadithi 36 

زفوا عرائسکم لیلا و : عن الصادق علیو السلام قال
. اطعموا ضحى

 

 Imam Sadiku (paqja qoftë mbi të!) ka 

thënë: “Martoni natën dhe ushqeni ditën.” 

 (Men la jehdhurul fekih, vëll. 3, f. 262) 

Hadithi 37 

اذا دخلت علیک اىلک : قال الصادق علیو السلام
فان … اللهم: فخذ بناصیتها و استقبل بها القبلة و قل
. قضیت لى منها ولدا فاجعلو مبارکا سویا

 

 Imam Sadiku (paqja qoftë mbi të!) ka 

thënë: “Kur të hyjë nusja (bashkëshortja) në 

shtëpinë tënde, vërja dorën mbi ballë, kthejeni 

nga Kibla dhe thoni: "O Zot! Nëse do të më 

japësh fëmijë nga kjo grua, ma jep atë të begatë 

dhe të shëndetshëm.” 

 (Men la jehdhurul fekih, vëll. 3, f. 263) 

Hadithi 38 

 

سئل عن ابى عبدالله علیو السلام فى الرجل یتزوج البکر، 
. یقیم عندىا سبعة ایام:قال

 

 E pyetën Imam Sadikun (paqja qoftë mbi 

të!) për një burrë që do të martohej me një 

vajzë të pa martuar më parë. Imami tha: 

“Le t‟i qëndrojë burri pranë për një javë.” 

(Vesaele Shia, vëll. 21, f. 339) 

Hadithi  39 

 
ما من امراة تسقى : قال الامام الکاظم علیو السلام

. زوجها شربة من ماء الا کان خیرا لذا من عبادة سنة

 

 Imam Kadhim (paqja qoftë mbi të!) ka 

thënë: “Çdo grua që i jep burrit një gotë ujë, 

ka shpërblim sikur të ketë bërë adhurim një 

vit.” 

(Vesael Shia, vëll. 20 f. 172) 

Hadithi 40 

العبد کلما ازداد للنساء حبا ازداد فى : قال الامام الصادق علیو السلام
. الایدان فضلا

 

 Imam Sadiku (paqja qoftë mbi të!) ka 

thënë: “Sa më shumë t'i shtohet dashuria 

burrit ndaj gruas, aq më shumë shtohet 

besimi." 

 (Men la jeh dhurul fekih, vëll. 3 f. 251) 

 


